
MARCOS VALCÁRCEL LÓPEZ

Naceu en Ourense, en 1958.

Doutor en Xeografía e Historia, espe-

cialidade Historia Contemporánea.

Actualmente é profesor de Lingua e

Literatura de Ensino Medio.

Entre os seus traballos de investiga-

ción, adicou maior atención á

Historia Política no periodo 1900-

1936 e ó estudio do galeguismo, ade-

mais de abordar temas relacionados

cos medios de comunicación galegos

e coa obra dos escritores ourensáns,

vistos desde a doble perspectiva da

historia e a literatura.

Cómpre destacar os seus libros “A

prensa en Ourense e a súa provincia.

Catalogación e estudio”, Ourense,

1987; a edición e estudio introducto-

rio do volume “Dos años de agita-

ción política (Basilio Álvarez no

Parlamento)”. Sada, 1992; “Ramón

Otero Pedrayo. Vida, obra e pensa-

mento”, en colaboración con Xosé

R. Quintana. Vigo, 1988.

Colabora con regularidade en múlti-

ples medios de comunicación gale-

gos, entre eles “La Voz de Galicia”,

“O Correo Galego”, “Faro de Vigo”, e

en revistas como “Grial”, “A Trabe

de Ouro”, “Luzes de Galiza” e “A

Nosa Terra”.

Actualmente é presidente do Clube

Cultural Alexandre Bóveda de

Ourense, desde a súa fundación en

1989.

CUMPREANOS DUN MILAGRE:

a revista Nós
Marcos Valcárcel

i t e r a t u r a

Hai agora 75 anos, o 30 de

outubro de 1920, Vicente Risco

lanzaba desde Ourense a inicia-

tiva cultural máis importante do

noso século, que chegaría co

tempo a dar nome propio a toda

unha xeración: a revista Nós.

Nunha pequena cidade provin-

ciana, semirural e comercial

Vicente Risco foi quen de demos-

trar que era posible levar a cabo

un reto intelectual difícil de imaxi-

nar mesmo noutros contextos

xeográficos. Risco con Ramón

Otero e con Floro Cuevillas for-

maron a cerna do grupo Nós,

con Arturo Nogerol como xeren-

te e Xulio Gallego como secreta-

rio de redacción e ó carón de

Castelao, logo director artístico,

Losada Dieguez, Cabanillas e

Leuter González Salgado, que

sería unha década despois o pri-

meiro concellal nacionalista da

cidade ourensá. No equipo de

colaboradores a práctica totali-

dade das Irmandades da Fala e

importantes escritores  e intelec-

tuais portugueses como Teixeira

de Pascoaes, Leonardo Coimbra

e Alexandre de Córdova.

¿Como era posible aquel mila-

Marcos Valcarcel

gre? Ourense contaba, é certo,

cunha importante tradición cultu-

ral: a tertulia de Comisión de

Monumentos, con Marcelo

Macías, Arturo Vázquez Núñez,

Benito Fernández Alonso e

Primitivo R. Sanjurjo; o primeiro

Ateneo de Ourense, con Risco e

Otero entre os seus promotores;

unha destacada escola de prosis-

tas galegos, desde Lamas

Carvajal ata Heraclio Pérez

Placer e Francisco Álvarez de

Nóvoa ... Pero todo iso non sería

suficiente sen o pulo dos homes

de Nós, que se albisca xa nas

páxinas de «Mi Tierra» en 1991

e de «La Centuria» en 1917,

sempre con Risco á fronte.

«Nós» supuña un salto cualitativo

fundamental na historia da pren-

sa galega. Non era unha revista

poética máis, nin sequera unha

revista cultural no contexto dunha

época rica en publicacións dese

carácter. Moi pola contra, a

revista «Nós» sería peza funda-

mental do nacionalismo galego e

instrumento idoneo para a cons-

trucción das bases de identidade

do país. Unha identidade que se

expresaría a través de mitos e

referentes de clara xinea risquiá:

o celtismo, o atlantismo, Portugal

como referente de oposición a

Castela, Irlanda como un soño

mítico e esperanza florecida de

liberdade nacional, a defensa da

lingua e unha nova Europa dos

pobos. Europa non ten para nós

ren que nos adeprender. Somos

Europa, traballamos no cerne

europeo» dirá don Ramón Otero

Pedrayo.

Foi «Nós» a gran plataforma

intelectual onde aparecen parte

Gravado de Pintos Fonseca ilustrando o verso de Bouza Brey: “Cata a fonte costureira”
La ilustración en la Revista «NÓS», Mª Victoria Carballo-Calero

Mª Victoria Carballo Calero
Foto: Xosé Paz, 94

das obras máis importante desta

gran xeneración: Otero Pedrayo,

Risco, Castelao, Blanco Amor...

Desde «Os europeos en

Abrantes» de Risco á «Escadeira

de Xacob» blancoamoriana,

pasando polo diario da viaxe

europea de Castelao ou a

«Estética da muiñeira» de

Euxenio Montes. Apertura a

Europa e á literatura irlandesa:

primeira traducción en España

de dous capítulos do «Ulysses»

de Joyce por Otero Pedrayo.

Houbo que lembrarlles ós homes

de «La Gaceta Literaria» e a

Giménez Caballero que eles non

foron os primeiros en traducir a

Joyce a unha lingua penínsular,

«a non ser que iles pensen - dirán

- que estas traduciós e estudos de

Joyce feitos en Galicia e en lén-

goa galega, non foron feitos na

Hespaña».

«Nós» supuxo tamén a plena

integración da cultura galega na

modermidade. E non só pola tra-

ducción parcial do «Ulysses» ou

dos poemas de Hölderlin por

Cunqueiro. Tamén pola concep-

ción rigurosa e europea das súas

prosas e ensaios, pola altura dos

seus estudios xeográficos e antro-

polóxicos pola súa apertura a

tódolos poetas e correntes poéti-

cas e polos primeiros poemas de

Álvaro Cunqueiro e de Fermín

Bouza Brey que anuncian o neo-

trobadorismo. E pola intelixencia

coa que Ricardo Carballo Calero

e Francisco Fernández del Riego

analisaban os nosos poetas,

tamén a Manuel Antonio -«sem-

pre, o máis franco vanguardis-

mo: por iso leva as velas infladas:

Por que vai para lonxe». Tamén,

como non, para ese intento de

diálogo entre Tradición e

Modernidade onde caben por

igual deseños de Castelao e

Colmeiro e a avangarda artística

de Cándido Fernández Mazas,

de Luis Huici e de Manuel

Méndez.

Cumpríronse xa 75 anos. Só o

Concello de Carballiño e a

Deputación de Ourense lembra-

ron a data cun ciclo de conferen-

cias e outros actos conmemorati-

vos no Pazo de Trasalba. Xusto

Beramendi, Gustavo Luca de

Tena, Victoria Carballo-Calero

Ramos, Antón Fraguas, Isaac

Díaz Pardo, Xabier Castro e o

asinante destas liñas falaron na

vella Auria blanco-amoriana do

que supuxo a revista «Nós» para

a Galicia da época, e a Galicia

do futuro . Pero cremos que iso é

pouco. A dimensión intelectual

da revista «Nós» foi dunha mag-

nitude tal que Galicia non debe-

ría deixar pasar esta ocasión sen

conmemorar tal acontecemento

cunha gran homenaxe que non

debería tardar en facerse reali-

dade.

O aniversario do nacemento de

Anxel Casal pode ser un bo refe-

rente complementario a esta cele-

bración. Os organizadores ben

podían ser un conxunto de

Fundacións galegas - Castelao,

Otero Pedrayo, Alexandre

Bóveda, Vicente Risco -, co apoio

das nosas institucións galegas e

todas elas unidas en mutua cola-

boración para lembrar o exem-

plo de entrega ó país desta xera-

ción irrepetible. 

Terra, nº 1
La ilustración en la Revista «NÓS»,

Mª Victoria Carballo-Calero

Virxen das Angustias
As Cruces de pedra na Galiza, Castelao

